
“AMERIKA FOJIASI” ROMANIDA BADIIY DETALLAR TIZIMI

Normatov Rixsimurod Qo‘chqor o‘gli,
Abdulla Qodiriy nomidagi
Jizzax davlat pedagogika universiteti tayanch doktoranti

Annotatsiya. Maqolada “Amerika fojiasi” romanidagi kishan, qayiq, avtomobil va
billur soqqa kabi ramzlarning funksional ahamiyati tahlil qilinadi. Asosiy e’tibor Klayd
Grifits obrazining beqaror tabiati va uning ijtimoiy muhit kishanlari orasidagi ziddiyatiga
garatilgan.

Kalit sozlar. Ramziy obrazlar tizimi, psixologik instabillik, qahramon fojiasi, ijtimoiy
tabaqalanish, determinizm.

“Amerika fojiyasi” — inson irodasining ijtimoiy bosim qarshisida nagadar
mort ekanligini ko‘rsatuvchi monumental asardir. Teodor Drayzer ramzlar
orqali Klayd Grifitsning ichki kechinmalarini va uni o‘rab turgan jamiyatning
ko‘rinmas devorlarini (kishanlarini) mahorat bilan tasvirlaydi.

Kishan ramzi: ijtimoiy va ma’naviy asorat. Romanda kishan ramzi ikki xil
ko‘rinishda namoyon bo‘ladi: moddiy (qamogxona) va ma’naviy (ijtimoiy kelib
chigish).

Ijtimoiy kishanlar: Klayd o‘zining kambag‘al o‘tmishidan, oilasining diniy
mutaasibligidan qochishga wurinadi. Biroq, bu o‘tmish uning oyog‘iga
boglangan ko‘rinmas kishan kabi uni doim pastga tortadi. U qanchalik yuqori
tabaqaga intilmasin, ozligidan qutula olmaydi. Asar yakunidagi gamoqgxona
va “O‘lim kamerasi” epizodlari Klaydning orzulari butunlay kishanlanganini
anglatadi. Bu yerda kishan — “Amerika orzusi’ga erishish yo‘lidagi xato
gadamning muqarrar natijasidir.

2. KLAYD GRIFITS: BEQAROR TABIAT VA PSIXOLOGIK LABILLIK.
Klayd — Drayzer talginida “irodasiz qurbon”. Uning tabiati o‘zgaruvchan,
ta’sirchan va qat’iyatsizdir.

Instabillik ramzi: Klaydning beqarorligi uning ikki ayol (Roberta va
Sondra) hamda ikki dunyo (qashshoqlik va hashamat) o‘rtasidagi

muvozanatni yo‘qotishida ko‘rinadi. U oz taqdirini boshqaruvchi subyekt
emas, balki  vaziyatlar qo‘lida o‘yinchoq bo‘lgan obyektdir.
Adabiyotshunoslikda Klaydning bu sifati “temperamental beqarorlik” deb
ataladi. U yuksaklikka intiladi, ammo bu intilish axloqily prinsiplarga emas,
balki o‘tkinchi ehtiroslarga tayanadi.

3. QAYIQ VA AVTOMOBIL: DINAMIK VA STATIK FOJIA. Avtomobil:
Klaydning ijtimoily pillapoyalardan tez ko‘tarilish istagi va bu yoldagi
mas’uliyatsizligini anglatuvchi dinamik ramz. Avtomobil halokati uning
hayotidagi barcha fojialarning muqaddimasidir.

Qayiq: Klaydning beqaror tabiatini jismoniy aks ettiruvchi vosita.
Qayigning suv ustidagi tebranishi — Klaydning Roberta hayotiga suiqasd
qilish yoki qilmaslik borasidagi ruhiy azoblari ichki konflikti va
qat'iyatsizligining metaforasidir. Masalan, Katta Mushgir ko‘lidagi bir
epizotda qahramon ruhiy holati quyidagicha tasvirlanadi. “Klayd yana tanho
qolib, bu xafagazak, ajoyib-g‘aroyib olamda nima qilarini bilmay, yolg‘izlikdan
azob chekardi, go‘yo uni bu olamga kimlardir haydab kelib, ataylab tashlab
ketishganga o‘xshardi. U bexosdan butun gavdasi bilan dag'-dag’ titray
boshladi: bu g‘alati manzaraning jozibasi uni yaxdek muzlatib yuborgan edi.
Xo‘sh, nima uchun u bu yerga keldi o‘zi? Nima qilishi kerak u? Robertani
o‘ldirishi kerakmi? Yo'q, yo‘q! U yana boshini egdi, ko‘'m-ko‘’k, kumushdek
tovlanayotgan halqobning maftunkor va makkor qa’ridan ko‘zlarini uzolmay
qgoldi, uning nazarida halqob o‘z shaklini o‘zgartirib, ulkan billur soqqaga
aylanib borayotganga o‘xshardi. Ammo, qiziq, soqqga ichida nima gimirlayapti?
Qandaydir bir tirik jon... ana, u yaqinlashib kelyapti, aniqroq ko‘rin-

yapti... u oxiri Robertani tanidi: Roberta oppoq, nozik qo‘llarini jon
holatda suvda tapillatgancha Klaydga uzatmoqchi bo‘lyapti. E, xudo, dahshat-
ku bu!”. Ushbu parchada Klayd obrazining ichki kolleziyasi, beqaror
xarakteri, yolg‘zligi, umidsizligi va ma’naviy inqirozi ifodalangan.

4. BILLUR SOQQA: ILLUZIYA VA ESTETIK ALDOV. Ingliz adabiyotida
billur shar kelajakni ko‘rish, bashorat, sehr-jodu va haqiqatni anglash ramzi
hisoblanadi. Ushbu romanda esa yetib bolmas boylik va soxta baxt ramzi
sifatida aks ettiriladi. Ya’ni, Roberta va Klayd orasidagi ishqiy munosabat
billur kabi go‘zal, jozibador biroq shon-shavkatga, osongina boylikka
erishish, ijtimoiy pag‘onalardan ko‘tarilish yolida u bir mo‘rt material edi
xolos. Qolaversa, Sondra Finchlining kiborlar davrasida qilgan iligqina
munosabati, jonni o‘rtab yuboruvchi g‘amzali boqishlari va ahd-u paymoni
Klayd irodasini bukib ichki olamini ostun-ustun qilib, hirs va nafs quliga
aylanib oxir-oqibat jinoyatga qo‘l urishiga va qatl qilinishiga sabab bo‘ladi.
“Amerika fojiasi” romanining ikkinchi qismi Klayd Grifits, Roberta Olden va
Sondra Finchlilarning mojarolarini tilga oladi. Klayd va do‘stlari sakkiz yoshli

qizning olimiga sabab bo‘lganlaridan so‘ng qo‘rquv ustunlik qilib bari turli
joylarga qochib qolishadi. Klayd yana mehmonxonada ishlay boshlaydi. Bir
kuni uning hayotini tubdan o‘zgartiradigan voqea sodir bo‘ladi. Likurglik
boyvachcha amakisi Samuel Grifits bilan uchrashadi va uning qo‘lida ishlay
boshlaydi. Amakisining oilasi tomonidan sovuq qarshi olinishi,
amakivachchasi uni yoqtirmasligini o‘zining kambag‘alligidan deb hisoblaydi.
Zotan, Klaydning ijtimoiy maqomi Chikagoda va Kanzas-Sitida yugurdaklik
sifatida mavjud 1jtimoly munosabatlar tomonidan belgilangan va u
o‘zgarishsiz qolavergan. Ya’ni amakisining oilasi tomonidan ham xuddi
shunday qabul qilingan. Klaydning Gilbert Grifits bilan muloqotlari kuzatilsa,
uni qanchalik bu doiradan uzoqligi, qarindoshlarining unga nisabatan juda
past nazar bilan qarashi, Gilbert uning bu yerga olib kelinishi xato qaror deb
hisoblashi kuzatiladi. Endilikda Klayd ko‘chib otgan yangi mubhit
amakivachchasi Gilbert kabi kishilar bilan to‘lib-toshgan, shu sababli ham u
o‘zini Samuel Grifits oilasining a’zosi sifatida ko‘ra olmaydi. Ayni paytda u
Gilbertni shu doiraning katta bir bolagi deb hisoblaydi, o‘sha doira tomon
intiladi. Lekin Eysa Grifitsning qashshoq oilasida tug‘ilganligi bunga yo‘l
bermasdi. Mana shu ichki ziddiyat mansabparastlik o‘chog'ini alanga
oldiradiki, bu ehtiyoj Klayddagi xarakter evolyutsiyasining bosh sababi
sifatida ko‘zga tashlanadi.

Xulosa. Teodor Drayzer “Amerika fojiasi’da ramzlar tizimi orqali
deterministik falsafani ilgari suradi. Kishan — insonni tutib turuvchi axloqiy
chegara va ijtimoly qonuniyatlar, beqaror tabiat insonning bu qonuniyatlar
oldidagi ojizligidir. Billur soqqa esa asar so‘ngida obrazlarning fojiali
gismatidan bashorat beradi. Klayd Grifits fojiasi — bu fagat bir shaxsning
emas, balki ulkan orzular va cheklangan imkoniyatlar to‘qnashgan
jamiyatning fojiasidir.

